Motto: De Wien door de jaore haer
Jaorverslaag

Op zaoterdaagmiddaag 29 jannewarie 2000 kwame weej beejein in Aetcafé De Straol op de
Winkelveldstraot. Weej woorte met ein pilske in de hand weggedouwd in de keuke. Baovenop de
boeremoos. Bloedheit waas ‘'t dao. We meuste um neet oét te druuége mierdere pilskes drinke.

Veurdet de Raod en ‘t Bestuur hadde plaats genaome in het kefee, ging er toch nog waat tiéd
veurbeej. Idderein meus nog iers zien verhaol kwiét en d’r meus nog geraoje waere. Weej hadde
inmiddels al de greune kebouterpakke aan, waat nog heiter waas!

Jos Alberts kwaam als ierste oet en Leon Helgers als twieéde. Toen ikzelf en tot mien verassing,
waas det gen verassing, want d’r ware mich toch einen houp minse beej die mich geraoje hadde.

Naodet weej ware gefelisiteerd door idderein, woort tradisiegetrouw de umslaag van de Alde Feep
gepresenteerd en natuurlik 6s logo. Os logo waas nog degelik gans van holt gemak en daonao
geverf.

Nao ein paar pilskes, begds 't boeremoos aete. De iérste spanning waas d'r intelik vanaaf. Nao ein
gezellig samezien woorte weej nao hoés gebrach en kdste weej s op gaon make veur 't Prinsebal
in Grand Kefee Maagdenberg.

‘s Aoves um 20.11 oor stdnde weej weer verkleid in de zaal. Um negen oor kwaam de Raod met de
Vors binnen en kds 't spel beginne. Vanwaeges ‘t Millennium woorte weej via “handy’s” gebeld door
de Vors. Weej hadde 6nder de kleier einen tillefoon verstop. Beej de adjudante ging de tillefoon
good euver en késte zeej zoeé oét de zaal geplok waere. Maar beej mich |okde dit pas d’'n derde
kier.

Weej woorte geinstalleerd door Vors Han Koelen en van alle versiersele veurzeen. Op ein gegaeve
moment woorte 6s de scepters weer aafgenaome en krege weej oet hand van 6zze veurzitter Arno
Bost spiksplinternieje scepters, dit vanwaege 't jubileumjaor 3x11. Deze magnifieke scepters zien
met de hand oét holt gesneje en gemak door Jo Scheffer oét Velden.

In de tossetied waas de femilie gebeld en Martin Holla ging mien mooder thoés haole. Wie mien
mooder instapde, vroog zeej aan Martin, wie ik mich neumde, en hae zei: Geej wet toch waal wie
o6gge zoon hit! Maar zeej bedoelde natuurlik Leo of Lei. 't Is nog laat gewaore énder de gezellige
klanke van de Hermenie Kepel. Toen we nao hoes ginge, waas mien pak aan de boétekant net zoeé
naat as van binne. Maar 't is ein gezellig jaor gewaore...



